

	1.3.3.
BILEOG FAISNÉISE FORLÍONTAÍ MAIDIR LE CABHAIR D’EARNÁIL AN BHEOSTOIC



Ní mór an fhoirm seo a úsáid chun fógra a thabhairt faoi aon bheart státchabhrach arna cheapadh chun tacú le hearnáil an bheostoic mar a thuairiscítear i gCuid II., Roinn 1.3.3. de Threoirlínte an Aontais Eorpaigh maidir le Státchabhair in earnáil na talmhaíochta agus in earnáil na foraoiseachta agus i limistéir thuaithe (‘na Treoirlínte’).
Chomh maith leis an bhfoirm seo, líon isteach an Bhileog Faisnéise Ginearálta i ndáil le fógra a thabhairt faoi státchabhair in earnálacha na talmhaíochta agus in earnáil na foraoiseachta agus i limistéir thuaithe, bileog a léiríonn na coinníollacha ginearálta incháilitheachta le haghaidh státchabhrach.
1. An do ghnóthais ar FBManna iad atá gníomhach i dtáirgeadh príomhúil talmhaíochta agus dóibh siúd amháin atá an chabhair á deonú?
|_|	is ea			|_|	ní hea
Tabhair faoi deara, de bhun phointí (22) agus (451) de na Treoirlínte, nach n‑údaróidh an Coimisiún státchabhair maidir leis na costais a chumhdaítear le Cuid II, Roinn 1.3.3. de na Treoirlínte i bhfabhar fiontair mhóra.
2. An i bhfoirm seirbhís fhóirdheonaithe atá an chabhair á tabhairt?
|_|	is ea			|_|	ní hea
Tabhair faoi deara, de bhun phointe (452) de na Treoirlínte, gur cheart an chabhair a sholáthar i bhfoirm seirbhísí fóirdheonaithe agus níor cheart íocaíochtaí díreacha leis na tairbhithe a bheith i gceist léi.
3. Cuir in iúl na costais incháilithe:
|_|	(a) na costais riaracháin a bhaineann le bunú agus cothabháil tréadleabhar:
|_| costais chun sonraí maidir le hainmhithe a bhailiú agus a riar, mar shampla, tionscnamh ainmhí, a dháta breithe, an dáta a inseamhnaíodh é, an dáta a fuair sé bás agus na cúiseanna a bhí leis agus meastóireacht an tsaineolaí, cur i ngníomh agus próiseáil na sonraí is gá chun pórleabhair a bhunú agus a chothabháil;
|_| na costais maidir le hoibreacha riaracháin a bhaineann le clárú sonraí ábhartha maidir le hainmhithe sna pórleabhair;
|_| costais maidir le bogearraí a dhéanann bainistiú ar shonraí sna pórleabhair a nuashonrú;
|_| costais maidir le foilsiú ar líne faisnéise faoi phórleabhair agus sonraí ó na pórleabhair;
|_| costais riaracháin ghaolmhara eile;
|_|	(b) tástálacha a dhéanann tríú páirtithe nó a dhéantar thar a gceann, chun cáilíocht ghéiniteach nó toradh beostoic a chinneadh: 
|_| costais maidir le tástálacha nó rialuithe;
|_| costais ghaolmhara maidir leis na sonraí a fhaightear ó thástálacha agus rialuithe den sórt sin a bhailiú agus measúnú a dhéanamh orthu, maidir le sláinte an ainmhí agus an leibhéal cosanta comhshaoil a fheabhsú;
|_| costais ghaolmhara maidir leis na sonraí a fhaightear ó thástálacha agus rialuithe den sórt sin a bhailiú agus measúnú a dhéanamh orthu, arb é is aidhm dóibh measúnú a dhéanamh ar cháilíocht ghéiniteach ainmhithe chun ardteicnící pórúcháin a chur chun feidhme agus an éagsúlacht ghéiniteach a choimeád;
|_| costais riaracháin a bhaineann leis na trí chatagóir costas a leagtar amach thuas sa phointe seo. 
Tabhair faoi deara, i gcomhréir le phointe (453) de na Treoirlínte, go n‑eisiatar rialuithe a dhéanann úinéir an bheostoic agus gnáthrialuithe ar cháilíocht an bhainne ón gcabhair.
4. Sonraigh an uasdéine cabhrach:
|_|….. % de na costais a bhaineann le maoiniú na gcostas riaracháin maidir le pórleabhair a bhunú agus a chothabháil, costais dá dtagraítear i gceist 3(a) den Bhileog Faisnéise Forlíontaí seo;
|_|….. % de na costais a bhaineann le tástálacha a dhéanann tríú páirtithe nó a dhéantar thar a gceann, chun cáilíocht ghéiniteach nó toradh beostoic a chinneadh, dá dtagraítear i gceist 3(b) den Bhileog Faisnéise Forlíontaí seo.
FAISNÉIS EILE
Cuir in iúl aon fhaisnéis eile a mheastar a bheith ábhartha maidir le measúnú an bhirt lena mbaineann faoin Roinn seo de na Treoirlínte.

